
Quiconques sois, amy’ passant, qui veux

Un peu plus sagɇ, & de plus pres verras
{E5v}A moins priser les biens de la déesse.


Deslors que j’euz en ma tendre jeunesse
Le premier poil d’un peu de barbe blonde
Heureux montay aux grans honneurs du monde.
Là j’ay vescu, & nul plus grand que moy
Vouluz soufrir au service du Roy,
Qui sus la Francɇ à la main souveraine
Excepté un, & encor’ à grand’ peine
J’ay tresbien fait mon profit & des miens
Hault eslevez en honneur & en biens,
Tant que sous moy tenois en crainte & doute
Les plus hauts dieux de la grande mer toute
Thetis, Neptunɇ, & Occean leur pere.
Mais tost passa cette faveur prospere :
Car d’envieux clos & environné
Acusé fuz & aux Juges mené.
Làs ! que je vy de fauces calumnies !
Que de tesmoins rempliz de vilanies,
Avec celà, que mon principal juge
Estoit celuy qui cherchoit mon deluge,
Et me confondrɇ en cent mile manieres,
Voulant sur moy de ses particulieres
Inimytiez vomir l’infection,
Non prevoyant la destination
Du sort futur, commɇ il sçeut par effect
L’ennuy de ceux dont long proces on fait.
Or quand ce vint au poinct de mes affaires
{E6r}Comparoissant devant mes commissaires
Je me trouvay, o enviɇ importune !
Reduit au bout de l’extreme Fortune.
Et n’eust esté un Dieu qui aparut,
Qui par pitié soudain me secourut
J’eusse perdu en mourant miserable
Mes biens ensemble & mon los honorable[[.]]
Fortunɇ apres que ses jeux poursuyvoit
De ses malheurs en bon heur m’eslevoit,
Et remontoit en l’ordrɇ & dignité
Dont on m’avoit n’agueres, desmonté,
En me rendant tout ce qui fut à moy.
Ja commençois me mettre hors d’esmoy,
Et me pouvois (si Dieu m’eust donné vie)
Venger de ceux qui me portoient enuie,
Et me guerir des blessures & coups,
Que m’avoient fait mes aversaires tous.
Lors de rechef la Fortune maligne,
En me moquant, m’osta d’espoir le signe,
Et commanda aux déesses fatales
Rompre le fil des fuzées vitales
Comme j’estois au mylieu de mon cours.
Ainsi la mort donna fin à mes jours

Et demoura encores, en moy mort,
Le deshonneur qu’on m’a fait à grand tort,
A tout le moins plus grand & rigoureux
Qu’il ne devoit. Or vous juges heureux,
{E6v}Que Jupiter (qui au ciel tout dispose)
Juges à faitz tresbons de toute chose,
Rhadamantus & Minos justɇ & droit,
Jugez du tout : car en un seul endroit
Doute je fais d’excessif vous sembler
D’avoir voulu trop d’argent assembler.
Et toy, passant, en vertu seule espere
Si tu es sagɇ, elle seule prospere,
De tout bon heur guerdonne ses servans :
Mais la Fortunɇ abuse tous vivans,
Et rien du tout ne tire de ses mains,
Que songes faux pour malheureux humains,
Forme poétiqueComplainte

